
KO SU KRISTADELFIJANCI? (Who are the Christadelphians?  - Bosnian)


Sigurno na svijetu ima mnogo ljudi koji misle da postoji nešto izvanredno i veoma značajno u ličnosti i učenjima osobe koju nazivamo Isus Krist. Ali, kada spomenemo riječ „kršćanstvo”, odmah pomislimo na različite oblike i forme u kojem se ono nalazi u 21. stoljeću. Tu možemo naći veliki broj crkava, zajednica i „fondacija” koje se u mnogo čemu razlikuju jedni od drugih. Kada vidimo sve te grupe koje sebi pripisuju ime „kršćanski”, poželimo odustati od bilo kakvog istraživanja za Istinom, jer sve ovo onda počinje izgledati beznačajno i prazno.


Razlog za pisanje ove knjižice jeste da privuče pažnju i ukaže na postojanje zajednice koja vjeruje u Isusa i koja se naziva „Kristadelfijanci”. Kristadelfijanci postoje u svim djelovima svijeta i veoma su rasprostranjeni. Gdje god da se nalaze, svi imaju samo jedno vjerovanje utemeljeno na Istini. Temelj njihovog vjerovanja je da sve ono što su Isus i njegovi sljedbenici predavali i još u prvom vijeku naučavali potpuna istina, te da je to ostalo istina i do sada. Vjeruju da su Sveto Pismo, Stari i Novi zavjet autoriteti po kojima sve treba raditi i na taj način živjeti.

Sljedbenici i njihovo druženje

Ova zajednica nema plaćene ljude, nemaju „ogrtače” ili „ceremonije”,  također nemaju „glavešinu”, tj. osobu koja ih kontrolira ili bilo kakvo vijeće da daje komande i naredbe. Njihova zajednica organizira sve poslove i dužnosti, sasvim normalno i u skladu sa time kako su to ljudi radili u Novom i Starom zavjetu. Održavaju sastanke na kojima svi učestvuju i  zajednički donose demokratske zaključke i odluke.

Na sastanku za „lomljenje hljeba” prvog dana u sedmici pjevaju se pjesme i ljudi se zajedno ili pojedinačno mole; također, čitaju se stihovi iz Biblije i razmjenjuju se mišljenja. Hljeb i vino dijele se među „braćom i sestrama”. Dobrovoljni prilozi se koriste za različite troškove. I, samo za poredbu, ako bi se neko od apostola našao u tom trenutku pomislio bi da je sve isto kao i u dane kada je na zemlji bio Isus sa svojim sljedbenicima. Upravo onako kako to Novi zavjet i opisuje.

Kao što su to činili i rani Isusovi učenici, Kristadelfinsi takođe promoviraju njegov način života i poruku koju je slao. Oni savjetuju da djeca i omladina idu u nedjeljne škole i u grupe koje izučavaju Bibliju, vjeru i molitvu. Također smatraju da treba pratiti i slijediti sve ono što je Krist učio.

Ime „Kristadelfijanci” 
Još od samog početka sljedbenici su znali da, kako bi očuvali identitet, moraju imati ime. Ime „Kristadelfijanci” izabrano je upravo stoga što znači „braća i sestre u Kristu”. Ovaj naziv koristi se već 120 godina u zajednici koja je rasprostranjenena svuda po svijetu.

Od 1864. „Magazin Kristadelfijanci” objavljuje se jednom mjesečno u Birmingemu, UK. Sadrži članke, informacije i razne vijesti iz svih Eklezija (druga riječ za crkvu) u svijetu. Knjižice i knjige štampaju se i prave za sve sljedbenike i prijatelje. Drugi dijelovi organizacije, pak, promoviraju Evanđelje po cijelom svijetu, čak i u krajevima u kojima je zajednica mala ili ne postoji. Također, postoje posebni „odbori” diljem  svijeta koji su odgovorni za širenje Evanđelja u njihovim „zonama”, mjestima gdje su nastanjeni. 

Postoji još ogranaka ove zajednice koji pokušavaju da Bibliju i učenje Biblije omoguće svuda po svijetu. Velika je potreba da se pomogne starijim i onemogućenim da dobiju sve što im je potrebno. U mnogim zemljama postoje naše zajednice koje im pomažu i izlaze u susret. Svi prilozi koji se prikupe usmjeravaju se u tom pravcu.

Značajnost zajednice i vjerovanja

Zašto Kristadelfijanci zaslužuju više pažnje nego bilo koja druga grupa „vjernika”, od kojih mnogi tvrde da slijede učenje Biblije? Kratak odgovor na ovo glasi: njihovo razumijevanje i učenje Biblije u potpunosti je različito od drugih denominacija, tj. grupa. Razlika je krenula od ubjeđenja jednog John Tomasa. Njegovo učenje je zasnovano na tome da „kršćani” prije 150 godina nisu predstavljali pravu vjeru Isusa Krista i njegovih učenika. Ubijeđen u to da se odgovor i prava istina nalaze u Bibliji, on se upustio u dugoročno i temeljito proučavanje Biblije. Sve što je naučio bilo je na osnovu Biblije i njenog sadržaja.


Vremenom je došao do potpunog razumijevanja pojma „Evanđelje Kraljevstva Božijeg i imena Isus Krist” (apostolska djela 8:12), koji je bio u mnogo čemu različit od vjerovanja drugih denominacija/sekti/grupa. Njegov rad bio je veoma zanimljiv i jako privlačan drugima usljed svoje zasnovanosti na preciznim i logičkim zaključcima. Ovo učenje je bilo rigorozno i detaljno provjeravano u posljednjih 150 godina. Rezultat tog procesa danas jeste veliki značaj Kristadelfinsa i sasvim specifičan pogled na njih u ovom trenutku.

Biblija

Šta je poruka Biblije i zašto se razlikuje od drugih popularnih „kršćanskih” ideja? 


Veoma je važan osnovni princip da Biblija mora biti proučavana kao cjelina. Lako je prihvatiti neka učenja iz Biblije, vjerovati u njih a druga u potpunosti zapostaviti. Danas je veoma popularno i olako odbaciti veliki dio Starog zavjeta. Ali ipak, ovi zapisi, kao što su Mojsijevi zakoni, Psalmi, i Proročanstva bili su prihvaćeni od strane Isusa i njegovih učenika kao „Riječ Božija”. Biblija je „zajedništvo”: otkrivenje Boga o tome kako nastaje čovječanstvo, o čemu govori i u Novom zavjetu. Čitav „naum Božiji” (djela 20:27) takav je da se proučava i poštuje kompletna Biblija.


Kristadelfinsi prihvataju da je čitava Biblija “Sveta Riječ Božija” (2 Timoteju 3:16). Zato je čitaju i proučavaju pažljivo i redovno. Plan za čitanje koji imaju napravljen je tako da jednom godišnje pročitaju Stari zavjet a Novi zavjet dva puta.


Također postoji još jedna važna stvar koju treba napomenuti: ako čovjek stvarno hoće da razumije Bibliju, mora biti spreman na činjenicu da se oslobodi svih predrasuda i da bude potpuno iskren u svom naumu. To je najrealnija knjiga na svijetu, koja opisuje probleme i daje rješenja života kojeg živimo. Problemi ljudi, nacija i pojedinaca su često spominjani. Korijeni problema su objašnjeni kao i njihova rješenja. Biblija je jedini izvor na svijetu koji ovo može uraditi sa harmonijom i poduprijeti sve to sa historijskim činjenicama i ljudskim primjerima.
Bog, Stvoritelj i Otac

Biblija predstavlja Boga kao stvoritelja „Nebesa i Zemlje”. On je „Kralj Vječni, Nepotkupljivi, Nevidljivi…. Jedinom Bogu slava i čast u vijeke vijekova“ (1 Timotej 1:17). Svojim Svetim Duhom, izrazom Njegove snage, On kontroliše sve što se događa u svijetu; sve se dešava po Njegovoj volji i svrsi, koju je je On izabrao za čovječanstvo.


Svetost i Iskrenost su Njegovi glavni atributi; sa Njim nema prevare, laži i On se nikada ne miješa u slobodnu volju ljudi. Naprotiv, On opisuje Sebe kao Boga „punog Milosti, Razmetljivog u opraštanju, Boga milostivog, žalostivog, sporog na gnjevu i koji je obilan milosrđem i istinom“ (Izlazak 34:6,7). Ovo je portret Svemoćnog Stvaraoca, Nadnaravnog Bića, koji je također i Otac onima koji ga prate onako kako je on naredio i prema Njegovoj Svetoj Riječi. Zaključak je da samo u Njegovoj Riječi čovjek može naučiti o Njemu i osigurati sebi sigurnost i vječni život. 

Život na Zemlji

Postoji jedan besmisleni zaključak da Biblija nije zainteresirana za život na zemlji i za ono što se događa ovdje. Kaže se da je Biblija zainteresirana samo za  „nebesa“ i za one koji su „pravedni“. Ovo je velika greška. Božije Otkrivenje ima svrhu da pokaže kako se Bog brine za ljudsku rasu i za njeno postojanje na zemlji. Kao što je i Sam rekao: 

„Jer ovako veli Gospod, koji je stvorio nebo, Bog, koji je sazdao zemlju i načinio je i utvrdio, i nije je stvorio naprazno, nego je načinio da se na njoj nastanjujemo, ja sam Gospod, i nema drugoga.“ (Izajija 45:18)

Bog je zabrinut za zemlju kao jednu cjelinu i za nacije koje žive na njoj. Nosioci velikih kraljevstva su pod Božijom kontrolom i njihova je sudbina predodređena. Svi veliki i mali problemi na svijetu su predviđeni i za njih postoji rješenje; sve što je dato od strane Boga ljudima, dato je sa razlogom da im se pokaže kako čovječanstvo kontrolira samo Bog. 

Biblija je realna i veoma praktična u svojoj brizi za budućnost čitave ljudske rase. Njena vizija je široka i velika: „Jer će se zemlja napuniti saznanja slave Gospodnje kao što je more puno vode“ (Habak 2:14). Iako je ovo proročanstvo bilo 600 godina prije Krista, ono predstavlja čitav ovosvjetovni pogled na Bibliju. U potpunosti je relevantan za naše moderne probleme i za trenutno stanje u kojem se nalazimo. Također je važno napomenuti da je jedinstveno kroz čitavu historiju ljudske rase.

Izrael u Božijem planu

Onaj ko pažljivo čita Bibliju neće imati nikakve sumnje da izraelski narod zauzima posebno mjesto u Božijem planu. Međutim, mnogo ljudi u našem vremenu ima poteškoće da vjeruje u to zbog situacije koja okružuje državu Izrael. Kako je došlo do nastanka ove «specijalne situacije»? Biblija nam pokazuje da je ljudska rasa masivno napuštala pravi put koji je dao Bog, usljed čega je... „zemlja bila korumpirana i ispunjena nasiljem“ (Postanak 6:11), tako da je sve to dovelo do Velike Poplave.

Nije prošlo puno vremena od tog događaja pa je ljudska rasa počela ponovo da pokazuje zlo i teži ka nasilju. Bog je onda odlučio da napravi posebnu zajednicu koja bi sačuvala Njegovu Riječ. Tako je izabrao Abrahama, čovjeka od vjere, i obećao divne stvari njemu i njegovim potomcima. Tome je pridodao i obećanu zemlju Kanaan ili sadašnju Palestinu/Izrael, te blagoslov na sve nacije.

 
Abrahamovi potomci su izvedeni iz Egipta Božijom snagom, a zatim su raspoređeni u 12 plemena u Obećanoj Zemlji - Izraelu. Tamo su živjeli po Zakonu, koji je bio skup propisa dat od Boga posredstvom Mojsija; naum toga je bio da ljudi nauče poštovati i slaviti Jedinog Boga. U nekoliko sljedećih stoljeća Jevreji su konstantno zanemarivali zakone i propise koje im je dao Bog. Okrenuli su se slavljenju idola i paganskih običaja. Posljedica bijaše da su istjerani iz svoje domovine. Godinama su živjeli raštrkani i izgnanstvu, kao što ih je Bog i upozorio da će se desiti. No, bez obzira na sve, Jevreji su sačuvali Riječ Božiju za vrijeme svog izgnanstva u drugim zemljama.

Obećanja poslanicima

Obećanja koja je Bog dao Abrahamu nisu se samo doticala izraelske nacije. On je izabran da bude „otac mnogih nacija“ (Postanak 17:5). U svakom slučaju bilo je veoma važno da bude i da postoji još jedan poseban jevrejski potomak koji bi ispunio obećanje i blagoslov namijenjen svim ljudima. Ovaj potomak o kome se govorilo prije dosta vremena zove se Isus Krist. Kasnije obećanje koje je dato Davidu, jednom izraleskom kralju, u detalje je opisivalo šta će Isus postići i kako: „On će biti veliki, i nazvaće se Sin Najvećega, i dat će mu Gospod Bog prijesto Davida oca njegova; I carovat će u domu Jakovljevu zauvijek, i carstvu njegovom neće biti kraja“ (Luka 1:32,33). 


Božija svrha za Jevreje bila je da od njih napravi primjer za ostale nevjernike (pagane) prije Isusovog dolaska. Kada je Isus bio rođen, donio je „dobre vijesti“ svim vjernicima i saopćio je da  će obećanja, koja su data Abrahamu, biti ispunjena – On će naslijediti i ispuniti. Tako je apostol Pavle napisao u svojoj poslanici/pismu Galaćanima:

„Jer ko  god se u Kristu krsti, u Krista se obuče. Nema tu Jevrejina ni Grka, nema roba ni gospodara, nema muškoga roda ni ženskoga; jer ste vi svi jedno u Kristu Isusu. A kad ste vi Kristovi, onda ste sjeme Abrahamovo, i po obećanju nasljednici.“ (Galaćanima 3:27-29)
Istina o čovječanstvu

Od početka ljudske historije ljudi su nalazili utjehu u vjeri, stalno su doživljavali uspone i padove, iznova su zaboravljali Boga i tražili utjehu u svojim ličnim zadovoljstvima. Biblija ljude ohrabruje i nema velikih očekivanja zbog promjenljive ljudske prirode. Ona je realna o nama samima, našim mogućnostima i slabostima. Mi smo stvoreni kao što nam se kaže na „sliku Božiju”, tj. posjedujemo um koji ima svoje moći i prednosti nad drugim živim bićima. Možemo razmišljati, razlikovati dobro od zla, imamo savjest i slobodu volje, što nam omogućava da donosimo odluke koje utječu na naš život i ljude oko nas.


Ali opet, imamo i onu „drugu stranu” koja teži ka prirodnim požudama i zadovoljstvima, imamo pritisak i želju za materijalnim ili za očuvanjem ponosa. Ljudska historija bilježi kako su mnogi muškarci i žene dopustili da njihove želje dominiraju njihovim životom. Patnja i mučenje bijahu neizbježne posljedice takvog ponašanja.

Čovjek je smrtnik

Zašto je ljudska priroda upravo ovakva kakva jeste? Zato što su, kaže Biblija, prva ljudska bića u potpunosti vladala svojom voljom i - izabrala su da ne poštuju Boga i njegova pravila! Bio je to čin pobune koju Biblija naziva grijehom. Posljedica toga je bila smrtnost, stanje ljudskog života koje završava prirodnom smrću. Mi umiremo zato što smo smrtnici, tj. mi „nestanemo” ili prestanemo da postojimo. Mrtvi leže u grobu bez ikakve svijesti; „Ne trpe bol, ali spavaju u prašini zemaljskoj” (Danijel 12:2).

Rasprostranjena ideja koju imaju ljudi o „besmrtnosti duše” i o tome kako ona živi poslije smrti na nebesima ili u tzv. „raju” definitivno nije biblijsko učenje. Crkva u Engleskoj na svom zasjedanju 1945 godine izričito se izjasnila da pojam „besmrtnost duše” svoje porijeklo duguje grčkom jeziku a ne biblijskim izvorima. Ova teorija je u početku bila prihvaćena kod pagana, ali je veoma važno primijetiti kako se veliki broj kršćanskih uvjerenja vremenom mijenjao.


No, nada postoji. Grob ne mora nužno značiti i naš, kraj kao što ćemo kasnije vidjeti.

Isusova narav

Postoji jedan veoma važan rezultat u razumijevanju čovjekove prirode: omogućava nam da pronađemo smisao života i smrti Isusa Krista, tako što jasno raspoznajemo svrhu i značaj koji je Bog dao za nas.

     Evanđelje po Luki opisuje kako je Isusa rodila mlada izraelska žena, Marija iz Nazareta, uz pomoć i snagu Svetog Duha. I tako je Isus nastao kao Sin kroz utrobu svoje majke. U potpunosti je naslijedio sve ljudske oblike i osobine i zbog toga „bio iskušavan u svim područjima kao i svi mi“ (Hebreji 4:15). Ali, on je bio i Sin Božiji, zato što je Bog bukvalno bio njegov otac. Iskušavajući sebe sa „vlastitim željama” prešao je preko svakog iskušenja. Bio je u mogućnosti da se preda Ocu i u potpunosti Mu vjeruje kad je to bilo najteže: „Ali ne moja volja da bude, nego tvoja neka bude!” (Luka 22:42).   


Isus je bio „bez grijeha” i na kraju, kada je bio razapet, postao je ultimativna žrtva za naše grijehe: „Gle jagnje Božije, Onaj koji uzima grijeh svijeta!” (Ivan 1:29). Njegovo tijelo je skinuto sa križa i zakopano. Ali, Bog nije mogao ostaviti „svetog čovjeka” u grobu. Zato nije dozvolio da njegovo tijelo truhne. Uskrsnuo ga je treći dan iz groba. Isusu je data besmrtnost, jer „smrt više nije imala kontrole nad njim” (Rimljani 6:9). I tako je Isus uskrsnuo i sada sjedi sa desne strane svog Oca.

Sin Božiji, a ne Bog 

Ta važna svrha Isusove smrti nije da se da primjer plemenitosti samog Isusa. Njegova smrt ima veliku važnost za nas grešnike jer nam daje nadu u spas. Velika je tragedija što je moderno kršćanstvo ovo razumijevanje i učenje okrenulo naopačke i dalo doktrinu pod nazivom „Sveto Trojstvo”, koja je nastala kao posljedica raskola među crkvom 300 godina nakon Isusove smrti. Odluku o „svetom trojstvu” donijela je katolička crkva između 5. i 6. stoljeća. Ovakvo učenje se ne može naći u Bibliji. Ideja o tome da je „Isus sam Bog” potječe od ljudi i kao takva kvari čitavu svrhu Isusa, njegove smrti i njegovog raspeća. On je bio Sin Božiji i kao takav je ispunio svoju svrhu.


Isto tako ni Sveti Duh nije predstavljen u Bibliji kao treća osoba Trojstva. To je, u stvari, snaga Božija koja „dovodi sve do kraja” - i fizičko i duhovno. Uvijek je pod kontrolom Oca, a kasnije pod kontrolom Sina, i apsolutno nikada ne djeluje nezavisno od jednog ili od drugog. Samo jasnim razumijevanjem i snagom koju nam daje Bog da spoznamo pravu narav Isusa možemo biti spašeni. Ovo je glavna Božija svrha za muškarce i žene, da se iskupe za grijeh kroz Njegovog Sina Isusa. Samo u Bibliji možemo naći prave i vitalne istine o Isusu.

Đavo i Sotona

Dok spoznajemo istinu o ljudskoj prirodi, veliku pomoć oko razumijevanja pojmova „đavo” i „sotona” nalazimo u Bibliji. Ovi termini imaju dugu tradiciju u ljudskom praznovjerju o zlim silama, koje su aktivne protiv Boga i koje pokušavaju navesti čovječanstvo na zlo. Popularno razumijevanje ovih pojmova ne dolazi iz Biblije, nego iz paganskih kultura koje su postojale mnogo prije kršćanskog doba.


Tamo gdje su biblijski pisci, inspirisani Božijim podstrekom, povremeno koristili ove pojmove, a koji su zapravo veoma rijetki u Bibliji – oni samo predstavljaju zle namjere ljudske prirode. Važno je reći da kroz Bibliju griješnici nikada nisu bili ohrabreni da krive bilo koga drugog za svoje greške i neuspjehe osim sebe. Uporni neprijatelj Boga jeste ljudski um i požude koje ga kontrolišu. Istinska biblijska učenja o ljudskoj prirodi govore o tome da  se čovjek ne treba bojati zlih natprirodnih sila. Naprotiv, Biblija jasno govori o tome ko je pravi Božiji neprijatelj.

Dobre vijesti

Biblija, kao što vidimo, ističe i otkriva sve ljudske slabosti i osobine, ali, također, pokazuje i način na koji ćemo „nestati”. No, to ne mora značiti i naš kraj; Evanđelje je puno poruka nade i ohrabrenja. To je: „sila Božija na spasenje svakome koji vjeruje” (Rimljani 1:16), bijeg od grijeha i od njegove posljedice, smrti. Zato je Biblijsko Evanđelje „Dobra Vijest”.


Poruka Evanđelja odnosi se individualno kako na čovjeka tako i na ženu, na njihovo spasenje i vječni život. Bog ne želi da ijedan od nas „nestane”, kaže apostol Petar: „Neće da bilo ko nestane, nego svi da dođu u pokajanje” (2 Petrova 3:9).

Ono što se riječju „pokajanje” zapravo želi reći djelomično je objašnjeno u izjavi apostola Pavla „da svi trebaju doći do spoznaje istine” (1 Timotej 2:4). Kada shvati „istinu” o Bogu i Božije otkrivenje u Kristu, vjernik je pozvan da „ima drugi um”. Pokajanje nije iznenadna emocionalna potreba, koja može da prođe gotovo istom brzinom kojom je i došla, nego je to sasvim prisebno ubjeđenje vjernika, njegovo priznanje grijeha, njegova molitva kojom se traži oprost za počinjene grijehe i spas u Isusu Kristu. Naše ponašanje treba da bude u skladu sa Isusovim načinom života i prema njegovim pravilima.

Baptizam

Kada bi došli u određeno stanje uma, vjernici u vrijeme Krista su bili „kršteni” potapanjem cijelog tijela u vodu. Tako, „zakopavši se s njim krštenjem, u kojemu s njim i ustajete vjerom u sile Boga koji ga je  uskrsnuo iz mrtvih” (Kološani 2:12), oni koji vjeruju umiru simbolično sa Isusom na križu, a potom, kako je on ukrsnuo iz mrtvih, tako i oni izlaze iz vode krštenja koja označava početak novog života. To je potreba današnjih vjernika! Nijedna vlast nije mogla ovo zaustaviti ili spriječiti.

 
Bog je u svojoj Slavi i Milosti spreman da prihvati vjernike sa pravim stavom i da oprosti njihove grijehe ako se istinski pokaju i da ih tako uvede u Milost Svoju. Nekada su ljudi bili odstranjeni od Boga; sada pravi vjernici imaju priliku da kroz vjeru i odanost postanu djeca Božija. Oni će svi imati Vječni život koji je Bog obećao. Jer, čak i kada ih smrt uzme, oni umiru u sigurnosti i nadi da će uskrsnuti onoga dana kada se vrati Isus. Nagrada za takvo razmišljanje vjernika je poklon koji ne nestaje, kao što je Isus rekao: „A koji se udostoje dobiti onaj svijet i uskrsenje iz mrtvih niti će se ženiti ni udavati;  Jer više ne mogu umrijeti; jer su kao anđeli; i sinovi su Božiji kad su sinovi uskrsenja” (Luka 20:35-36). Ako oni budu ti koji će oživjeti kada se Isus vrati, i kada se dignu iz mrtvih, biće im zagarantovan vječni život. Tako da će se ispuniti i ostvariti najpopularniji stih u Novom zavjetu: 

“Jer Bog je tako volio svijet da je i sina svojega jedinorodnoga dao, da nijedan koji ga vjeruje ne nestane, nego da ima život vječni.” (Ivan 3:16)
Kraljevstvo Božije

Jednom kada se istina o ljudskoj prirodi sazna, bit će otkriveno zašto generacije ljudi i vlasti kroz stoljeća nisu uspjele da uspostave mir na zemlji. Ljudski umovi se jednostavno ne mogu nositi sa problemima današnjice, dok je u Bibliji je sve to davno predskazano i rješenja su ponuđena. Uplitanje Boga u „ljudske afere” u kriznim trenucima se pokazuje kroz historiju i predskazano je u Bibliji. Povratak Isusa Krista na zemlju, sa mjesta odakle je i uskrsnuo, bila je jedina nada za „mlade” vjernike u to doba. Crkva je napustila ovo učenje, jer se Isus nije vratio tako rano kako su oni nadali, ali isto tako i zbog toga što se to učenje kosilo sa njihovim „pravima” da nakon smrti „uživaju u raju”. U Novom zavjetu uporno se govori o povratku i dolasku Isusa na zemlju po drugi put, te njegovi apostoli to uzimaju kao gotovu stvar.

Kada Isus dođe…

Svrha ponovnog Isusovog dolaska jeste da uspostavi autoritet Boga na zemlji. Prvo će biti suđenje – to je još jedno učenje, koje je odbačeno. Isus, piše Pavle Timoteju: „… će suditi živima i mrtvima prilikom svog dolaska i uspostavljanja Kraljevstva Božijeg…” (2 Timotej 4:1). Poslije uskrsnuća oni pojedinci koji su razumjeli Evanđelje po Božijoj volji „pojavit će se pred tronom Isusovim”  da prime nagradu za svoja djela, „dobra ili loša” (2 Korinćani 5:10).


Onda će doći dan obrata naroda: „I govoriše velikim glasom: bojte se Boga, i podajte mu slavu, jer dođe čas suda njegova; i poklonite se onome koji je stvorio nebo i zemlju i more i izvore vodene” (Otkrivenje 14:7).

Biblija bez ikakve sumnje kaže da će mnoge nacije odbiti da se pokore. Međutim, Krist će biti onaj koji će uspostaviti svoje Kraljevstvo i svi ćemo se morati pokoriti. Kada se bude ispunila i poštovala Božija volja, onda će se uspostaviti mir i pravda na zemlji i među ljudima.

Život sljedbenika
Vjerovanje u onakvo Evanđelje kakvim ga Biblija prikazuje, mijenja izgled svega u potpunosti. Vjerni Isusov sljedbenik ima novu dimenziju u svom životu: Volja Božija ja zauvijek i Krist je naš Kralj! Kraljevstvo koje će Isus uspostaviti svojim drugim dolaskom upravo je ono koje će pripadati njemu - vjerniku. Slijedeći apostolovu komandu: „Pokori se u svemu svom Gospodaru i odrekni se svega ovozemaljskog” (1 Petrova 2:13). Vjernik će se pokoravati svim zapovjedima vlasti ako se one ne suprostavljaju Božijim zakonima. Apostol Petar također kaže: „Radije pratimo Boga nego čovjeka”. Kada njegova nacija krene u rat, pravi vjernik, koji vjeruje u Novi zavjet, ne može da se bori niti da učestvuje u ratu. On ne može ubiti čovjeka! Kristadelfinsi imaju dug vremenski period u kojem odbijaju otići u rat i pristupiti nekoj vojsci. Mnoge vlade su prepoznale iskrenost i ozbiljnost njihovih ubjeđenja.
Um i Mir

Najveći utjecaj na samog čovjeka ima njegov lični život. Njegove su oči bile otvorene samo za ponos, materijalna dobra i samouvjerenost, što je veoma popularno u suvremenom svijetu. Međutim, imamo primjer Isusa koji je na stranu stavio ove „lične požude” i dao Božijoj volji prvo mjesto u vlastitom životu. Prepoznavši milost, ljubav i oprost grijeha koje Bog daje, vjernik mora slijediti sve te principe u svom životu i ponašati se u skladu sa gore navedenim. Iako se ovo ne može uvijek postići, čovjek treba težiti tome svaki dan svog života.


Kristadelfinsi znaju, iz Biblije, da se vrijeme za  Kristov dolazak bliži veoma brzo. Dok još ima vremena, oni pozivaju sve ljude da preispitaju način proučavanja Biblije i da to urade na ispravno. Jednom kada čovjek razumije Bibliju na pravi način, bit će zadovoljan rezultatom i novim načinom života. Bit će bolje opremljen da se suoči sa životom koji ja sada veoma težak, ispunjen tugom i brigom. Nakon toga bit će siguran u Božiji plan i u Njegovu Milost. Isus je Božiji nasljednik i doći će sigurno! U ovom životu trebamo biti ispunjeni vjerom, služenjem, pomaganjem drugima da razumiju i vjeruju u iste stvari. Bog još uvijek zove ljude u svoje Kraljevstvo. Vaša budućnost zavisi od Vašeg odgovora!

Citati korišteni iz Biblije Dr. Ivana Šarića (Sarajevsko izdanje 1942 godine.)
Šta dalje?

Mnoge stvari koje ste pročitali u ovoj brošuri su veoma različite od onoga što ste možda čuli ili pročitali na nekom drugom mjestu. Pozivamo vas da pročitate Bibliju za sebe i da vidite Istinu koju ona sadrži. Možemo vam pomoći tako što ćemo vam omogućiti besplatne materijale, online kurseve i tutore koji će vas uputiti. Da bi saznali više o nama, posjetite našu web stranicu: www.cbm4yu.com
Prosimo povejte nam, če želite izvedeti več o Svetopisemskem učenju in verovanjih Kristadelfijanov. Bi si želeli: 

•
Knjižico kdo so Kristadelfijani?

•
Mesečno revijo Glad Tidings? https://gladtidingsmagazine.org/  

•
Tečaj poštne korespondence?

Pišite nam na nižu adresu:Christadelphian Bible Mission (CBM), c/o 404 SHAFTMOOR LANE BIRMINGHAM B28 8SZ.
